
Bum mlynedd yn ôl fe es i i wersyll Amuru yn Uganda. Yno roedd 
tua 50,000 o bobl digartref yn dilyn y gwrthdaro yng ngogledd 
Uganda. Daeth y gwrthdaro rhwng byddin y llywodraet  a’r
Lord’s Resistance Army (LRA) i ben yn 2005, ond y  y deunaw 
mlynedd o wrthryfela cafodd 10,000 o blant - rhai mor ifa c â 
saith neu naw oed e  gorfodi i ymuno â’r LRA BOB BLWYDDYN!

Bûm yn siarad ag un ferch (fe alwa i hi yn Sarah) oedd wedi cael 
ei herwgipio o’i chartref gyda’i brawd. Saith oed oedd hi ar y pryd
ond doedd hi ddim yn gwybod ei hoed pan welais i hi oherwydd
roedd ei phapurau wedi mynd ar goll. Cafodd y ddau eu gorfodi
i orymdeithio yn droednoeth gyda llwythi trymion ar eu cefnau
dros y ffin i Sudan, taith sy’n cymryd pedwar diwrnod mewn car.

Buan y cafodd Sarah a’i brawd eu gwahanu a welodd hi byth
mohono wedyn. Fel merched eraill yn yr un sefyllfa â hi cafodd
ei gorfodi i fod yn un o wragedd swyddog yn y fyddin. Yn dilyn
cael ei threisio’n gyson syrthiodd yn feichiog yn bymtheg oed.
Achubodd hyn ei bywyd, mewn gwirionedd, oherwydd cafodd ei
gollwng yn rhydd a llwyddodd hi a merch arall i ddychwelyd yn
ôl i Uganda.

Y peth cyntaf a wnaeth oedd mynd i ganolfan Unicef. Yno cafodd
ofal meddygol a chysgod a bwyd. Cafwyd hyd i’w rhieni ac
roedden nhw wrth eu bodd yn ei chroesawu gartref.

Yn sicr, mae’r hyn sy’n digwydd i blant sy’n cael eu gorfodi i
ymladd yn dangos dyn ar ei waethaf. AC MAE’N DIGWYDD
HEDDIW!

Dyna pam rydw i’n erfyn arnoch chi i gyfrannu rhywbeth at
Apêl Milwyr o Blant. Gyda’n help ni, gall yr Apêl wneud byd o
wahaniaeth!

John Phillips.





Darllenwch y brawddegau. Yna, ticiwch cywir neu anghywir.1

Mae Amuru yn Uganda.

Bu gwrthdaro rhwng byddin llywodraeth 
Uganda a’r LRA am 9 mlynedd.

Saith oed oedd Sarah pan fu John Phillips yn 
siarad â hi.

Bu’n rhaid iddi hi a’i brawd gerdded i Uganda.

Cymerodd bedwar diwrnod iddynt fynd yno. 

Cafodd Sarah ei gorfodi i fod yn wraig i 
swyddog yn y fyddin.

Roedd hyn yn digwydd i lawer o ferched.

Llwyddodd Sarah i ddianc o Uganda gyda’i 
merch. 

Cafodd Sarah ofal meddygol, cysgod a bwyd 
mewn canolfan Unicef. 

Roedd ei rhieni yn falch iawn o groesawu 
Sarah a’i brawd adref.

     Cywir         Anghywir

Beth am gael hwyl gyda symiau? 

Pa wahaniaeth byddai cyfrannu’r symiau hyn i’r elusen Apêl 
Milwyr o Blant yn ei wneud?

